
Leideanna um Pleanáil Churaclaim: Eolaíocht
Is féidir an cháipéis seo a úsáid chun tacú le gnéithe éagsúla den phleanáil scoile don Eolaíocht i gcomhthéacs an Churaclaim Bhunscoile (1999). Is iad na cáipéisí curaclaim cuí ná an Curaclam Eolaíochta agus Treoirlínte na Múinteoirí don Eolaíocht. Ar mhaithe le nascadh b’fhiú féachaint ar cháipéisí eile curaclaim.
Is féidir na leideanna pleanála a úsáid i slite éagsúla:

· mar chreatlach do phlean forbartha scoile uile don Eolaíocht

m.sh. d’fhéadfadh an scoil/príomhoide/comhordaitheoir é a úsáid chun na teidil riachtanacha a aithint. (Tá na teidil ar fáil ar theimpléad pleanála)

· mar threoir do scoil chun an cleachtas mar atá a athbhreithniú

m.sh. d’fhéadfadh scoil plean Eolaíochta a bheith i bhfeidhm acu cheana féin agus an cháipéis seo a úsáid chun a plean reatha a athbhreithniú

· mar struchtúr chun cinntí a deineadh roimhe seo maidir le hEolaíocht a tharraingt le chéile 

m.sh. d’fhéadfadh cinntí a bheith déanta ag scoil cheana féin i ndáil le gnéithe den Eolaíocht agus d’fhéadfaidís an cháipéis seo a úsáid chun na cinntí seo a chur le chéile

· mar straitéis chun díriú ar thosaíochtaí aitheanta don Eolaíocht agus cur chuige iomlán comhleanúnach don ábhair a chothú.

Ní mór do scoileanna aird ar leith a dhíriú ar na gnéithe seo a leanas agus iad i mbun pleanála don churaclam 

· an cur chuige a bheith réadúil ach san am céanna dúshláin chuí a bheith ann i gcomhthéacs na scoile

· aird a dhíriú ar an bplean náisiúnta i leith chur i bhfeidhm an churaclaim bhunscoile 

· cothromaíocht a bheith ann i leith forbairt gach gné den churaclam ach ag an am céanna aird a thabhairt ar na spriocanna náisiúnta maidir le litearacht agus uimhreacht

· cothromaíocht a bheith ann idir an dul chun cinn agus an fhorbairt le linn an phróisis  – cinnteoidh  an cur chuige seo go leanfar leis na feabhsaithe in ábhar amháin fad is atá forbairt á déanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar fhoghlaim na ndaltaí. Ní mór an Bord Bainistíochta agus na tuismitheoirí a chur ar an eolas faoin seo.

Tá na leideanna leagtha amach chun cabhrú leis an bpróiseas pleanála. Cabhróidh na leideanna plean forbartha scoile uile a thabhairt le chéile don Eolaíocht, a bheidh in oiriúint do chomhthéacs na scoile. B’fhéidir nach mbainfidh roinnt de na leideanna le scoil ar leith agus b’fhéidir go mb’fhiú cinn eile a chur san áireamh. Ba chóir athruithe a dhéanamh de réir mar is gá.
Tá sé thar a bheith tábhachtach go mbeidh ionchur ag na múinteoirí sa phlean. Ba chóir iad a bheith ar an eolas faoin bplean críochnaithe agus a bpleanáil fadtréimhseach agus gearrthréimhseach féin bunaithe ar an bplean seo. Beidh sé ina ábhair eolais freisin do mhúinteoirí sealadacha faoi na cuir chuige agus na modheolaíochtaí a úsáidtear sa scoil. Ba chóir go mbeadh cóip den phlean ar fáil do gach múinteoir chun treoir a thabhairt dó/di ina gcleachtas aonair. Féadfaidh an pobal scoile níos leithne breathnú ar an bplean chomh maith.
Tá leideanna pleanála comhfhreagracha curaclaim, leis an struchtúr agus an leagan amach céanna, ar fáil don Bhéarla, Gaeilge, Matamaitic, OSPS, na hAmharcealaíona, Ceol & Corpoideachas.

Tá Curaclaim na Bunscoile ar fáil ar shuíomh idirlín an CNCM (NCCA) ag  www.ncca.ie 
Tá eolas  breise maidir le hEolaíocht a fháil ar shuíomh idirlín an CTCB (PCSP) ag www.pcsp.ie 
Eolaíocht

Fógra: Cé go bhfuil gach iarracht déanta cruinneas a chinntiú, ba chóir do scoileanna breathnú ar cháipéisí curaclaim, PCSP, SDPS, ciorcláin/foilseacháin/reachtaíocht chuí má tá aon cheist shonrach acu ar an ábhar seo.
(A) (A) Ceisteanna chun breathnú ar phlean scoile uile don Eolaíocht:                                   
· Cad é cuspóir an phlean seo? 
· Cad iad na céimeanna atá riachtanach chun an plean a chur le chéile?
· Cé a bheidh rannpháirteach agus conas a mbainisteofar a n-ionchur?

· An bhfuil saineolas áirithe foirne sa réimse seo a d’fhéadfaí a úsáid?

· An féidir saincheisteanna atá bainteach leis an bplean a aithint ag an am seo?

(B) Céimeanna molta le leanúint chun na pleananna curaclaim seo nó eile a chur le chéile: 
	(
	Athbhreithniú

Taighde Ullmhúchán
	· Aidhmeanna an phlean scoile uile don Eolaíocht a phlé agus a aontú, m.sh. Tá sé mar aidhm againn tríd an bplean seo, arna chur le chéile de réir an churaclaim Eolaíochta, ár gcur chuige i leith theagasc agus foghlaim na hEolaíochta a leagan amach. Beidh an plean seo mar bhunús do phleanáil ghearrthréimhseach agus fhadtréimhseach múinteoirí. Beidh sé ina ábhair eolais freisin do mhúinteoirí sealadacha faoi na cuir chuige agus na modheolaíochtaí a úsáidtear inár scoil. 
· Athbhreithniú ar an gcleachtas mar atá maidir le hEolaíocht a mhúineadh sa scoil. Cén cleachtas reatha is féidir a bhreacadh go hiomlán? An bhfuil gnéithe den chleachtas a chaithfear a fhorbairt trí phleanáil gníomhaíochta?

· Taighde a dhéanamh ar cháipéisí curaclaim, ábhair agus suíomh idirlín CTCB (PCSP), acmhainní agus ábhair in úsáid sa scoil, torthaí measúnachta, Ag Breathnú ar an Scoil Againne (ROE), Dréacht-Treoirlínte CNCM (NCCA) do Mhic Léinn le Míchumais Ghinearálta Foghlama… Féach Mír Thagartha

· Déan tagairt do pholasaithe/pleananna eile curaclaim atá sa scoil a bhaineann leis an bplean seo - Measúnú, Riachtanais Speisialta, Sláinte & Sábháilteacht, Coimeád Cuntas, Cumarsáid, Obair Bhaile, Rannpháirtíocht Tuismitheoirí, OSG, OSPS, Matamaitic, Na Amharcealaíona, Corpoideachas, agus gnéithe eile de OSIE, Beartas Lón Sláintiúil …

	(
	 Comhhairliúchán
	· Dul i gcomhairle le múinteoirí, tuismitheoirí, daltaí, an Bord Bainistíochta, SDPS, PCSP, Ionaid Oideachais, Coláistí Oideachais, tionscnaimh ROE cuí agus gníomhairí eile de réir mar is cuí.

	(
	Dréachtphlean a ullmhú
	· (Féach an teimpléad a ghabhann leis seo). Beidh tionchar ag comhthéacs gach scoile ar an bplean a nglacfar leis. (Féach Treoirlínte do Mhúinteoirí: Eolaíocht lth. 27, Ag Féachaint ar ár Scoil lth. ix)

	(
	   Scaipeadh
	· An dréachtphlean a scaipeadh, dul i gcomhairle le baill phobal na scoile de réir mar is cuí agus leasaigh más gá. 

	(
	Daingniú

agus

Cumarsáid
	· An plean a chur faoi bhráid an Bhoird Bhainistíochta le daingniú. 

· An plean daingnithe a chur in iúl do bhaill phobal na scoile de réir mar is cuí. 


Leideanna um Pleanáil Churaclaim: Eolaíocht
Réamhrá agus Réasúnaíocht

(a) Réamhrá

Luaigh conas a cuireadh an plean le chéile agus cé a bhí rannpháirteach ann (próiseas agus comhpháirtíocht mar is cuí).
(b) Réasúnaíocht

Luaigh an chúis/na cúiseanna gur deineadh cinneadh díriú isteach ar an réimse seo chun é a fhorbairt, m.sh.
Chun teagasc agus  foghlaim inár scoil a fheabhsú

Chun cur chuige leanúnach a chur ar fáil do theagasc na hEolaíochta ar fud na scoile ina hiomláine

D’fhonn a chinntiú go dtugtar dóthain deiseanna do dhaltaí scileanna agus tuiscint a fhorbairt ar choincheapa mar atá leagtha amach sa Churaclam Bunscoile

______________________________________________________________________________________

Fís agus Aidhmeanna

(a) Fís

Ba chóir don Eolaíocht inár scoil (scileanna taighde) ...  (Féach Treoirlínte do Mhúinteoirí  lch. 28)
Cuir an plean i gcomhthéacs spiorad sainiúil (éiteas) na scoile, m.sh.
Is mian linn fiosracht nádúrtha leanaí a chothú trí chur ar a gcumas páirt ghníomhach a ghlacadh ina gcuid foghlama féin ...

(b) Aidhmeanna

Luaigh cad a theastaíonn ón scoil a bhaint amach go hidéalach tríd an bplean seo 

nó Cad a theastaíonn on scoil seo a bhaint amach tríd an bplean seo?

     (Déan tagairt d’aidhmeanna agus do chuspóirí na hEolaíochta, Curaclam, lgh. 11-12)

      Tacaímid le haidhmeanna Curaclam na Bunscoile le haghaidh Eolaíochta

· eolas agus tuiscint ar choincheapa eolaíocha agus teicneolaíocha a fhorbairt trí ghnéithe daonna, nádúrtha agus fisiceacha na timpeallachta a iniúchadh

· cur chuige eolaíoch a fhorbairt i leith fadhbanna a réiteach, cur chuige a leagann béim ar thuiscint agus ar mhachnamh cruthaitheach

· an páiste a spreagadh chun smaointe agus coincheapa eolaíocha a iniúchadh, a fhorbairt agus a chur i bhfeidhm trí ghníomhaíochtaí deartha agus déanta

· fiosracht nádúrtha an pháiste a chothú, agus ar an mbealach sin é/í a spreagadh chun tabhairt faoi iniúchadh agus faoi ghníomhaíocht chruthaitheach go neamhspleách

· cabhrú leis an bpáiste a léirthuiscint go gcuireann eolaíocht agus teicneolaíocht le gnéithe sóisialta, gnéithe eacnamaíocha, gnéithe cultúrtha agus gnéithe eile na sochaí

· léirthuiscint agus meas a chothú ar an éagsúlacht atá le fáil i measc neach beo agus neamhbheo, ar a n-idirspleáchas agus ar an gcaoi a dtéann siad i gcion ar a chéile

· na páistí a spreagadh chun iad féin a iompar go freagrach agus chun an t-imshaol a chosaint, a fheabhsú agus a ghráú, chun páirt a ghlacadh agus fadhbanna a bhaineann leis an imshaol á dtabhairt chun suntais, á gcíoradh, á réiteach nó á seachaint agus ar an mbealach sin forbairt inbhuanaithe a chur chun cinn

· a chur ar chumas an pháiste  idéanna a chur in iúl, obair a chur i láthair agus tuairisc a thabhairt ar thorthaí taighde trí mheáin éagsúla

· An bhfuil aidhmeanna breise ann a bhaineann le do scoil féin?

m.sh. Tá súil againn gairdín scoile a bheith againn faoi 2007.(Cur le scileanna na fóirne sa réimse oideachais seo trí chlár forbartha fóirne a fhorbairt agus a eagrú sa scoilbhliain 05/06 maidir leis na dúshláin a aithnítear i leith cur i bhfeidhm an ábhair seo).

Tabharfar aghaidh ar an bplean Eolaíochta seo faoi na ceannteidil seo a leanas

Pleanáil Curaclaim

1. An Clár Eolaíochta

1.1 Snáitheanna agus Snáithaonaid

1.2 Smaointe na Leanaí

1.3 Imscrúduithe Praiticiúla

1.4 Bainistíocht an tSeomra Ranga

1.5 Cur Chuige agus Modheolaíochtaí

1.6 Nascadh agus Comhtháthú

1.7 Úsaid na Timpeallachta 

1.8 Cothromaíocht idir Eolas agus Scileanna

2. Measúnú – Ag Breathnú ar Obair na Leanaí

3. Leanaí le Riachtanais Éagsúla

4. Comhionannas agus Rannpháirtíocht

Pleanáil Eagraíochta

5. Clár Ama

6. Acmhainní agus Trealamh

7. Sábháilteacht

8. Obair Bhaile

9. Pleanáil agus Tuairisciú Múinteoirí Aonair

10.  Forbairt Foirne

11. Rannpháirtíocht Tuismitheoirí / Pobal

1. An clár eolaíochta

1.1 Snáitheanna agus snáithaonaid

(Féach Curaclam Eolaíochta lgh. 14 - 92)
· An bhfuil cur amach ag na múinteoirí ar na Snáitheanna/ar na Snáithaonaid/ar na cuspóirí don leibhéal ranga atá acu? 
· Conas a chinntítear go leanfaidh an cur amach seo má athraíonn múinteoirí ó rang go rang nó má thosaíonn múinteoirí nua sa scoil?

· Ar roghnaíodh/dáileadh cuspóirí/Snáithaonaid do/ar gach leibhéal ranga ar bhealach a chinnteoidh forbairt chuí ó rang go rang? Féach clár samplach oibre (Treoirlínte do Mhúinteoirí lch. 36). Tá cóip den chreatlach le fáil ar(shuíomh idirlín PCSP www.pcsp.ie An bhféadfaí an creatlach seo a fhorbairt chun gach rang a chlúdach agus a thaifeadadh sa phlean seo? 
· Ar cuireadh obair ó gach Snáithe san áireamh do gach bliain?

· Ar cuireadh obair ó gach Snáithe san áireamh ar feadh tréimhse dhá bhliain?

· Ar cuireadh réimse leathan topaicí le chéile ó gach Snáithe sa churaclam san áireamh?

· An bhfuil saincheisteanna sonracha ann a chaithfear a chur san áireamh i gcás suímh ilranga?

· An nglacann an scoil iomlán le cur chuige téamúil ag amanna áirithe den bhliain?

· Conas a chinntíonn na múinteoirí go mbíonn baint ag foghlaim leanaí le gnátheispéiris ó lá go lá?

· An dtagann teagasc an chlár Eolaíochta a bhaineann le fás, forbairt agus atáirgeadh daonna le plean na scoile do ghnéithe OCG (RSE) de OSPS?

1.2 Smaointe na Leanaí

· An mbainimid úsáid as smaointe na leanaí mar thúsphointe do gach gníomhaíocht Eolaíochta? (Féach Treoirlínte do Mhúinteoirí lch. 3)
· Conas a fhaighimíd amach a mbíonn ar eolas ag leanaí cheana féin?

· Ainmnigh cuid de na straitéisí a úsáidtear chun na smaointe sin a fháil, m.sh. suímh súgartha; caint agus plé; ceistiú; éisteacht; tascanna réitigh fadhbanna; líníocht le nótaí; tástálacha agus tascanna a dhearann an múinteoir; mapáil coincheap ...

· Cad iad na straitéisí a úsáidtear chun leanaí a spreagadh chun a gcuid ceisteanna féin a chur?

· An n-athraítear smaointe na leanaí nuair a tugtar dúshláin dóibh? 
1.3 Imscrúduithe Praiticiúla

· Conas a déantar imscrúduithe praiticiúla a spreagadh i ngach rang?

· Ba chóir go gceadódh imscrúduithe idirdhealú chun freastal ar riachtanais gach linbh sa scoil. Cén chaoi a gcinntímid go dtarlóidh sé sin?
· Conas is féidir linn a chinntiú go bhfuil leanaí in ann coincheapa Eolaíochta a chur i bhfeidhm ar ghnáthimeachtaí an lae?

· An mbainimid úsáid as meascán de ghníomhaíochtaí dúnta mar aon le himscrúduithe oscailte. (Féach Treoirlínte do Mhúinteoirí lch. 56)
· Conas is féidir le múinteoirí deiseanna a chur ar fáil do leanaí dul i mbun saor-iniúchadh ábhair?
· Conas a chinntímíd go mbíonn leanaí ag gach leibhéal ranga ar an eolas faoi choincheap na tástála cothroime? (Féach Treoirlínte do Mhúinteoirí lch. 22)
1.4 Bainistíocht an tseomra ranga

· An mbaintear úsáid as cur chuige faoi threoir an mhúinteora? (Féach Treoirlínte do Mhúinteoirí lch. 57)
· An gcuirtear ar chumas daltaí oibriú ar a gcuid fadhbanna féin chomh fada agus is féidir?

· Conas a chinntímid go mbíonn grúpáil i dtreo is go mbíonn deis ag leanaí oibriú i ngrúpaí difriúla, m.sh. grúpa iomlán, grúpaí beaga, beirteanna agus ina n-aonair?

· Conas a chinntimíd go mbíonn deis ag leanaí comhoibriú agus cabhrú lena chéile?

· An bhfuil teacht ag na leanaí go fuirist ar ábhair a d’fhéadfadh a bheith de dhíth orthu?

· An dtugtar deis do leanaí smaointe a roinnt agus a bhfionnachtain a chur in iúl? (Féach Treoirlínte do Mhúinteoirí lch. 54)
· An mbíonn deiseanna acu mionsamhla/tionscnaimh a chur ar taispeáint agus a bhfionnachtain a chur i láthair do dhaoine eile?
1.5 Cur Chuige agus Modheolaíochtaí

· Mar fhoireann scoile, conas a chinntímid go mbaintear úsáid as na príomh-mhodheolaíochtaí atá leagtha amach sa churaclam Eolaíochta bunscoile? (Féach Treoirlínte do Mhúinteoirí lgh. 54 -150)
· Ag baint úsáide as an timpeallacht

· Foghlaim ghníomhach

· Foghlaim threoraithe agus foghlaim fhionnachtanach

· Saorinúchadh ar ábhair

· Nádúr bíseach an churaclaim – deiseanna chun filleadh ar fhoghlaim a rinneadh tráth níos luaithe agus chun cur léi

· Foghlaim trí theanga

· Idirdhealú – an ndéanaimid gníomhaíochtaí a chur in oiriúint agus a athrú chun freastal ar riachtanais gach linbh sa rang? (Féach Treoirlínte do Mhúinteoirí lch. 37)
1.6 Nascadh agus comhtháthú (Eiseamláirí 6-9 sna Treoirlínte do Mhúinteoirí lgh. 48-51 d’aonaid chomhtháite oibre)
· Ag gach leibhéal ranga, cad iad na deiseanna a bhíonn ann gníomhaíochtaí/coincheapa a nascadh le réimsí eile den churaclam Eolaíochta? (Féach Treoirlínte do Mhúinteoirí lch. 36)
· An bhfuil deiseanna ann chun gníomhaíochtaí/coincheapa a nascadh le réimse eile ábhair/curaclaim m.sh. An rianóidh gach múinteoir ag gach leibhéal ranga roinnt téamaí traschuraclaim a chuirfidh ar a gcumas gnéithe den churaclam Eolaíochta a nascadh le réimsí eile ábhair? An bhféadfaí é sin a nascadh le himeachtaí ar nós seachtain Eolaíochta?
· An ndéantar iarrachtaí coinsiasacha ceachtanna Eolaíochta a úsáid mar dheiseanna chun inniúlacht agus muinín teanga leanaí a fhorbairt?
· An mbíonn deiseanna ann chun an stór focal nua a bhíonn de dhíth ar na leanaí a aithint i dtosach báire agus a theagasc dóibh a bheidh uathu agus iad i mbun gníomhaíochtaí Eolaíochta.
1.7 Úsáid na Timpeallachta 

· Cad iad na gnéithe den timpeallacht áitiúil a thugtar isteach i gclár na hEolaíochta? An gcuirtear san áireamh réimse gnáthóg agus gnéithe den timpeallacht nádúrtha agus thógtha ar féidir teacht orthu go héasca ón scoil? Féach ar an iniúchadh timpeallachta scoile (cóip de chreatlach le fáil ar www.pcsp.ie) Féach freisin Treoirlínte do Mhúinteoirí Tíreolaíochta lgh. 74-80 chun comhairle a fháil faoi bheith ag obair sa timpeallacht
· Cad iad na gnáthóga/áiseanna atá againn i ngarthimpeallacht na scoile?

· Cén chaoi a gcuirtear baill reatha foirne/baill foirne nua cheaptha ar an eolas fúthu sin? An féidir liosta/léarscáil a chur le chéile, a scaipeadh agus a choimeád suas chun dáta? Cé atá freagrach as an tasc seo?

· Cén chaoi a mbainimid/a mbainfimid úsáid astu sin ar fud na gceithre leibhéal agus muid ag obair i dtreo na cuspóirí atá leagtha amach sa churaclam Eolaíochta?

· An féidir an garthimpeallacht a fheabhsú ar bhealach éigin, m.sh. lomáin a chur ar fáil d’fheithidí?
· An dtugtar deiseanna do dhaltaí breathnú ar nithe beo éagsúla sa timpeallacht thart orthu?

· Conas a cuirtear ar chumas leanaí breathnú ar an timpeallacht dhomhanda níos leithne?

· An bhfuil lorg Eolaíochta againn thart ar thailte na scoile/an bhféadfaimis ceann a dhearadh?

· An gcuireann ár bplean Eolaíochta athruithe séasúracha san áireamh?

· An bhfuil daoine/grúpaí laistigh den cheantar áitiúil a d’fhéadfadh feidhmiú mar acmhainn? An bhfuil siad toilteanach cuairt a thabhairt ar an scoil nó fáilte a chur roimh ghrúpaí ón scoil?
· Cén polasaí atá ann má theastaíonn ó mhúinteoir cuireadh a thabhairt do chuairteoir oibriú leis na daltaí? An bhfuil polasaithe eile scoile a bhaineann leis seo? Cuir isteach treoirlínte gairide.
· Cén polasaí ba chóir do mhúinteoir leanúint má theastaíonn uaidh/uaithi rang/grúpa a thabhairt ar thuras lasmuigh d’áitreabh na scoile? Cuir isteach treoirlínte gairide.

· An eagraíonn an scoil scéimeanna nó an nglacfaidh an scoil páirt i scéimeanna chun feasacht faoin timpeallacht agus aire don timpeallacht a chothú – tionscadal na mBratacha Glasa, tionscadail athchúrsála, múiríniú, polasaí um éifeachtúlacht fuinnimh...?
· An mbíonn tuismitheoirí nó baill den phobal rannpháirteach?

· An mbíonn an scoil mar eagraíocht ag múnlú dea-chleachtas timpeallachta, m.sh. samplaí a bhailiú do thaispeántais nádúir, pacáistiú/fuíollpháipéar...

· An mbaintear úsáid chuí as ábhair in-athchúrsáilte le haghaidh gníomhaíochtaí Eolaíochta?  Le haghaidh ábhair eile?

1.8 Cothromaíocht idir Eolas agus Scileanna

· Tabhair samplaí ar conas a chuirfear an clár maidir le forbairt na scileanna sin i bhfeidhm ag na leibhéil éagsúla ranga. (Curaclam lgh 20 – 21 do Naíonáin; lgh. 36-38 do Rang 1/2; lgh. 56-58 do Rang 3/4; lgh. 78 – 80 do Rang 5/6.)

· Ag Ceistiú

· Ag Breathnóireacht

· Ag Tuar

· Ag Imscrúdú agus ag Tástáil

· Ag Meas agus ag Tomhas

· Ag Anailísiú

· Ag Clárú agus ag Cur in Iúl.

· Conas a dhéanaimíd na scileanna a fhorbairt go gníomhach tríd an ábhar?

· Cad iad na straitéisí a úsáideann múinteoirí chun a chinntiú go mbíonn deiseanna ag leanaí na scileanna Eolaíochta a bhíonn á bhforbairt acu a úsáid agus a chur i bhfeidhm?

· Cad iad na deiseanna ba chóir a bheith ann do spraoi/iniúchadh struchtúrtha agus neamhstruchtúrtha?

· Tabhair samplaí de dheiseanna do leanaí múnlaí dá rogha féin a dhearadh agus a dhéanamh?

· Conas a chinntímíd cén chaoi a gcinntímid go n-oibreoidh leanaí trí gach ceann de na scileanna a bhaineann le dearadh agus déanamh.

· Ag Iniúchadh

· Ag Pleanáil

· Ag Déanamh

· Ag Meastóireacht.

2. Measúnacht – Ag Breathnú ar Obair na Leanaí
(Féach ar pholasaí na scoile maidir le Measúnú agus Cuntas a Choimeád, Treoirlínte do Mhúinteoirí lgh. 146-150; Curaclam lgh. 98-108)
· An dtugaimid deiseanna do leanaí cúntas a choimeád ar a gcuid oibre ar bhealaí éagsúla, m.sh. ábhair choincréiteacha, cur i láthair ó bhéal, líníochtaí, grianghraif, taifid scríofa, físeanna, léarscáileanna choincheap...?
· Conas a gcoimeádaimíd cuntas ar obair na leanaí?

· An gcoimeádaimíd bailiúcháin den obair Eolaíochta?

· Conas a déantar a mheasúnú? Eolas? Forbairt scileanna? Dearcadh?

· An bhfuil deiseanna ag leanaí measúnú a dhéanamh ar a gcuid oibre féin? Cén chaoi?

· Cén córas atá i bhfeidhm chun cuntas a choimeád ar thorthaí measúnachta a agus iad chur in iúl dóibh siúd lena mbaineann siad? An mbaineann gach múinteoir úsáid as an leagan amach céanna?

· Cathain a dhéanann múinteoirí measúnú ar dhul chun cinn san Eolaíocht – an próiseas leanúnach é nó an mbeidh amanna sonracha ann nuair a dhéanfar measúnú ar gach leanbh? An meascán den dá chur chuige atá ann?

· Conas a gcinntítear go mbíonn faisnéis ó mheasúnú mar theoir do theagasc ranga agus do chur chuige uile-scoile? 

· Conas a roinneann múinteoirí faisnéis lena chéile, le tuismitheoirí, le leanaí, le daoine gairmiúla eile?

· Cé chomh minic a thuairiscítear torthaí mhéasúnachta do thuismitheoirí?

3. Leanaí le Riachtanais Éagsúla
· An ndéanaimid gníomhaíochtaí a athrú nó a chur in oiriúint sa chaoi is gur féidir le gach leanbh bheith rannpháirteach?

· Conas a fhreastalaímíd ar réimse chumais foghlama na bpáistí inár dteagasc Eolaíochta, mar shampla, leanaí ag a bhfuil míchumais ghinearálta agus shonracha foghlama, leanaí a bhíonn ag fáil tacaíocht foghlama, leanaí nach í an Ghaeilge nó nach é an Béarla a gcéadteanga, leanaí a bhfuil cumas thar na bearta acu?

· An mbíonn freagracht/ról níos leithne ag cúntóir um riachtanais speisialta (SNA) i rith gníomhaíochtaí Eolaíochta, m.sh. maoirseacht a dhéanamh ar shábháilteacht grúpaí daltaí?

· Léirigh an tslí ina gcuireann an scoil dúshláin ar fáil do leanaí a bhfuil cumas thar na bearta acu

· Clár idirdhealaithe laistigh den seomra ranga agus/nó obair bhaile

· Úsáid na Teicneolaíochta

· Tionscadail taighde aonair

· Bheith ag obair le tuismitheoirí/daltaí atá níos sine

· Dul i gcomhairle le heagraíochtaí ar nós An Óige Thréitheach nó leis an Ionad don Óige Tallannach

· Socraithe eile a d’oirfeadh don scoil

4. Comhionannas agus Rannpháirtíocht

(Déan tagairt do pholasaí na scoile ar Chomhionannas)
· An bhfuil saincheisteanna inscne ann a chaithfear a chur san áireamh maidir le teagasc na hEolaíochta?

· An dtugtar deiseanna comhionannais do bhuachaillí agus do chailíní bheith rannpháirteach i ngach gníomhaíocht?

· An bhfuil múinteoirí ar an eolas faoin difríocht inscne a meastar a bheith ann maidir leis an Eolaíocht agus an nglactar céimeanna chun í sin a laghdú?

· An mbaintear úsáid as deiseanna laistigh den chlár Eolaíochta chun tuiscint dhaltaí ar chultúir agus ar thimpeallachtaí eile a leathnú m.sh. fabraicí a úsáidtear in aeráidí níos teo, dathanna éadaí, ábhair a úsáidtear chun tithe a thógáil?

· Cad a thárlaíonn má bhíonn imní ar thuismitheoir faoi ghnéithe áirithe den chlár Eolaíochta maidir le fás, forbairt agus giniúint daonna?

· An bhfuil teacht ag gach leanbh ar sheirbhísí, ar shaoráidí nó ar áiseanna i dtimpeallacht na scoile?

· Luaigh an soláthar a déantar, más gá agus nuair is gá, dóibh seo a leanas

· Leanaí de phobal an Lucht Siúil
· Leanaí atá faoi mhíbhuntáiste de chineál ar bith

· Leanaí atá faoi mhíchumas

· Teaghlaigh ag a bhfuil fadhbanna litearthachta

· Teaghlaigh nach í an Ghaeilge nó nach é an Béarla a gcéadteanga

5. Clár Ama

· An bhfuil am dá cuid féin ag an Eolaíocht ar an gclár ama nó an bhfuil an Eolaíocht mar chuid lárnach den am a chuirtear ar fáil do OSIE? (Féach ar an leithdháileadh ama sa churaclam, Curaclam na Bunscoile, Réamhrá lgh. 67-70) Cén céatadán ama a tugtar ag gach leibhéal don Eolaíocht? An mbraitheann sé sin ar an aimsir/ar na séasúir?

· Cé mhéid ama ar leith a chuirtear ar an gclár ama d’eilimintí den chlár Eolaíochta? 

· Má bhaintear úsáid as clár ama lárnach chun roinnt trealaimh a roinnt amach agus ábhar a eagrú, cuir isteach cóip leis an bplean seo agus tabhair suas chun dáta é gach bliain.

· An bhfuil sé i gceist go mbeidh am sonrach ar fáil don Eolaíocht i gclár ama seachtainiúil gach múinteora? An mbeadh bloc sonrach ama in aghaidh na míosa nó roinnt acu sa téarma molta i gcomhthéacs na scoile seo?

· An eagraíonn an scoil ‘Seachtain Eolaíochta’ nó taispeántais Eolaíochta arna gcur i láthair ag ranganna difriúla i rith na bliana?

· An gcuirtear na daltaí a théann go dtí an muinteoir tacaíochta foghlama 7rl san áireamh, nuair a bhíonn cláracha ama á leagadh amach, le deimhniú go bhfaigheann siad an méid is mó den chlár Eolaíochta agus is féidir?

6. Acmhainní agus Trealamh

· Cuir isteach an liosa trealaimh agus ábhar atá ar fáil sa scoil leis an bplean seo. An mbeidh cóip den liosta sin ag gach múinteoir nó an ndéanfar é a stóráil go lárnach? 

· Cad iad na hacmhainní teagaisc atá againn faoi láthair a bheidh úsáideach?

· Cad iad na leabhair, dlúthdhioscaí, DVDanna, físeanna atá againn a d’fhéadfadh tacú leis an gcuraclam Eolaíochta?

· An oireann na hacmhainní don Eolaíocht ag gach leibhéal ranga?

· Cad é an trealamh/iad na hacmhainní atá de dhíth orainn?

· Cé a dhéanann stoc ábhar a sholáthar/a choimeád/a athsholáthar? An bhfuil liosta suas chun dáta le fáil do gach seomra ranga?

· An gcuirtear an trealamh a bheidh de dhíth chun tacú leis na snáitheanna éagsúla ar fáil do gach seomra ranga nó an bhfuil stóras lárnach ann? 

· Cá stóráiltear na hacmhainní? An bhfuil teacht ag múinteoirí/leanaí orthu? An gcuirtear ceisteanna Sláinte agus Sábháilteachta san áireamh?

· Conas a  fhaigheann múinteoirí trealamh/ábhair bhreise má bhíonn siad de dhíth orthu?

· An mbaineann daltaí úsáid as téacsleabhar, as cártaí oibre, as leabhair oibre? (Féach Treoirlínte do Mhúinteoirí lch. 29)

· Conas is féidir linn úsáid teicneolaíocht an eolais a thabhairt isteach? (Féach Treoirlínte do Mhúinteoirí lgh. 144-145, Teicneolaíocht an Eolais agus na Cumarsáide (ICT) sa Churaclam Bunscoile: Treoirlínte do Mhúinteoirí)
· An bhfuil polasaí ann a chinntíonn úsáid shábháilte an Idirlín? An gá bogearraí agus crua-earraí cuí a chur isteach sa chóras ríomhaireachta chun an tsábháilteacht sin a chinntiú? An bhféachann múinteoirí ar ábhar ar láithreáin ghréasáin sula mbaineann na leanaí úsáid as? An ndéantar monatóireacht ar na láithreáin sin go rialta?
7. Sábháilteacht
· An ndéileálann Ráiteas Sábháilteachta na scoile go sásúil le gníomhaíochtaí Eolaíochta, m.sh. stóráil agus láimhseáil trealaimh agus ábhar, bheith ag oibriú lasmuigh den seomra ranga/den scoil?

· An leagann na múinteoirí béim go rialta ar an ngá a bhíonn le cur chuige agus le cleachtais sábháilteachta?
· Sábháilteacht i gcoitinne – Féach Treoirlínte do Mhúinteoirí, lch. 29

· Iniúchadh agus imscrúdú lasmuigh – Féach Treoirlínte do Mhúinteoirí, lgh. 60-61

· Solas - Féach Treoirlínte do Mhúinteoirí lch. 90

· Leictreachas - Féach Treoirlínte do Mhúinteoirí lgh. 100-101

· Maighnéadas - Féach Treoirlínte do Mhúinteoirí lch. 109

· Fórsaí - Féach Treoirlínte do Mhúinteoirí lch. 111

· Teas - Féach Treoirlínte do Mhúinteoirí lch. 133
8. Obair Bhaile

(Déan tagairt do pholasaí na scoile ar Obair Bhaile)
· Má thugtar obair bhaile san Eolaíocht, an dtugtar go rialta nó anois is arís í? Cén fáth go dtugtar obair bhaile eolaíochta?

· An léiríonn an obair bhaile Eolaíochta an cur chuige gníomhach foghlama atá sa churaclam?

· An bhfuil cothromaíocht ann idir breathnú/plé/imscrúdú/taifeadadh/foghlaim...?

· An gcuirtear sábháilteacht san aireamh agus ábhar agus tascanna don obair bhaile á roghnú?

· Má thugtar obair bhaile Eolaíochta, an dtugtar an obair bhaile chéanna do gach dalta nó an gcuirtear cúinsí daltaí áirithe san áireamh?  

9. Pleanáil agus Tuairisciú Múinteoirí Aonair

· An bhfuil comhréir idir an plean uile-scoile agus na cáipéisí curaclaim don Eolaíocht agus an bhfuil treoir ar fáil do mhúinteoirí aonair agus pleanáil fadtéarmach agus gearrthéarmach á dhéanamh acu? Cén chaoi a ndéantar é sin a bhainistiú?

· An ndéanann múinteoirí pleanáil ag baint úsáide as na snáithaonaid agus as na cuspóirí?

· Cén aidhm a bhaineann leis an gCuntas Míosúil chun an plean uile-scoile/ullmhúchán an mhúinteora aonair a athbhreithniú agus a fhorbairt san toghchaí? Conas a déantar é sin a bhainistiú?

10. Forbairt Fóirne
· An bhfuil baill foirne ann a bhfuil saineolas áirithe acu agus a bheadh sásta an saineolas sin a roinnt lena gcomhleacaithe?  Cén chaoi a ndéantar é sin a bhainistiú?

· Má chaitear tacaíocht a thabhairt do mhúinteoir aonair chun eolas agus na scileanna a fhorbairt chun freastal a dhéanamh ar fhoghlaim na ndaltaí i ngnéithe áirithe den churaclam Eolaíochta, an féidir an tacaíocht sin a chur ar fáil laistigh den scoil?

· An bhfuil deiseanna ann do oiliúint ó chomhleacaithe eile msh i bpeirí, agus/nó teagasc foirne sna réimsí sin? Cén chaoi a ndéanfar é sin a bhainistiú?

· An spreagtar múinteoirí chun freastal ar chúrsaí a bhaineann le teagasc na hEolaíochta? An spreagtar iad chun an saineolas a fhaightear ar na cúrsaí sin a roinnt? Cén chaoi agus cén uair a dtugtar deis dóibh é sin a roinnt?

· Cé a eagraíonn tacaíocht ghairmiúil chun freastal ar na riachtanais a aithnítear?

· Cé atá freagrach as monatóireacht a dhéanamh ar fhorbairtí agus as acmhainní foirne a chomhordú sa réimse curaclaim seo?

· An gcuirtear am i leataobh ag cruinnithe foirne chun ceisteanna a bhaineann le hEolaíocht a phlé?

11. Rannpháirtíocht Tuismitheoirí

Féach ar an gCuraclam Eolaíochta agus ar na Treoirlínte do Thuismitheoirí - Foghlaim do Linbh, (Curaclam na Bunscoile)

· An bhfuil tuismitheoirí ar an eolas faoi nádúr agus faoi chuspóir an churaclaim Eolaíochta? An gcinntíonn an scoil go dtugtar eolas do thuismitheoirí ina n-aonair, i ngrúpaí ranga, i gcruinnithe uile-scoile?

· Conas is féidir le tuismitheoirí bheith rannpháirteach i dtacú leis an bplean Eolaíochta? Céard iad na deiseanna is féidir linn a thabhairt dóibh chun cur leis an bplean?

· Liostaigh na slite inar féidir le tuismitheoirí ón scoil seo tacú le teagasc agus le foghlaim na hEolaíochta?

· Conas is féidir leis an scoil tacaíocht a thabhairt do thuismitheoirí ar mian leo cuidiú le foghlaim a linbh? 

· An dtugtar cuireadh do thuismitheoirí bheith rannpháirteach ó am go chéile i gceachtanna/i dturais/i dtaispeántais...?

· An bhfuil tuismitheoirí ann ar féidir leo cur leis an gclár Eolaíochta ar bhealaí áirithe?

· An dtugtar cuireadh do thuismitheoirí féachaint ar obair na leanaí?

· An mbíonn imeachtaí speisialta a bhféadfadh tuismitheoirí freastal orthu, m.sh. Seachtain Eolaíochta?

12. Nasanna le Pobal na Scoile

· Conas is féidir le baill an phobail tacaíocht a thabhairt don chlár Eolaíochta?

· An bhfuil eolaithe, nó daoine eile ann a bheadh in ann obair a dhéanamh leis na páistí?

· An féidir úsáid a bhaint as ríomhphost/as físchomhdháil chun dul i dteagmháil le scoileanna nó le grúpaí pobail eile?

· An bhféadfadh an scoil páirt a ghlacadh i dtaispeántas na nEolaithe Óga?

· An bhfuil grúpaí áirithe sa phobal a d’fhéadfadh cuidiú leis an scoil?

_______________________________________________________________________________________________________________________

Critéir Rathúlachta
An ndéanfaidh an plean seo difríocht do mhúineadh agus d’fhoghlaim na hEolaíochta inár scoil? Déan liosta de na critéir a léireoidh rathúlacht.
· Conas a bheidh a fhios againn go bhfuil an plean curtha i bhfeidhm?  
· Ullmhúchán mhúinteoirí  bunaithe ar an bplean seo

· Cleachtas atá leagtha amach sa phlean seo á leanúint go seasta

· Eile

· Conas a bheidh a fhios againn go bhfuil aidhmeanna an phlean bainte amach? Cad iad na táscairí?  
· Aiseolas ó mhúinteoirí/ó thuismitheoirí/ó dhaltaí/ó phobal na scoile

· Moltaí/tuairiscí cigirí

· Aiseolas ón dara leibhéal

· Ar tháinig  feabhas ar fhoghlaim na bpáistí mar thoradh ar an bplean seo agus cén cruthúnas atá againn ina leith san? 
· An bhfuil an páiste  anois in ann ...

______________________________________________________________________________________

Cur i bhfeidhm

(a) Rólanna agus Freagrachtaí

Conas a thabharfar tacaíocht don phlean, conas a dhéanfar é a fhorbairt agus a chur i bhfeidhm agus cé a dhéanfaidh an tacú, an fhorbairt agus an cur i bhfeidhm sin, m.sh.

Cé a dhéanfaidh dul chun cinn an phlean a chomhordú, cé a spreagfaidh is a ghlacfaidh le haiseolas ar a chur i bhfeidhm agus a thabharfaidh tuairisc don fhoireann ar a gcuid torthaí?

Conas a dhéanfar monatóireacht agus measúnú ar an bplean, cé a dhéanfaidh an dá rud agus cé chomh minic a dhéanfar iad?

(b) Fráma ama

Luaigh an dáta faoin ar cheart an plean a bheith curtha i gcrích.

_____________________________________________________________________________________

Athbhreithniú

Beidh gá athbhreithniú a dhéanamh ar an bplean seo ar bhonn rialta chun monatóireacht a dhéanamh ar chur i bhfeidhm Curaclam na hEolaíochta ar an mbealach is fearr sa scoil.

(a) Rólanna agus Freagrachtaí

Ainmnigh iad siúd a bheidh páirteach san athbhreithniú

· Múinteoirí

· Daltaí

· Tuismitheoirí

· Comhordaitheoir an phlean más ann dá leithéid

· Bord Bainistíochta/ROE /Eile

Tá sé tábhachtach go mbeadh duine amháin freagrach as comhordú an athbhreithnithe más féidir.

Cuir isteach dátaí sealadacha le haghaidh an athbhreithnithe agus na tuairisceoireachta. Tabharfaidh sé seo deis do chomhordaitheoir tuairisc a thabhairt ar a gcuid torthaí agus aiseolas ón bhfoireann a fháil. Déan tagairt do chinntí sa Phlean Gnímh agus seiceáil go bhfuil siad curtha i gcrích de réir an fhráma ama aontaithe.
(b) Fráma ama

Luaigh dáta cinnte chun athbhreithniú a dhéanamh ar an bplean seo.

_____________________________________________________________________________________

Daingniú agus Cumarsáid

Déanfaidh an Bord Bainistíochta an daingniú. 

Luaigh conas a scaipfear an plean seo agus cé dó/dóibh a dtabharfar é.

Mír Thagartha

· Cáipéisí curaclaim don Eolaíocht, don Tíreolaíocht agus don Stair

· An Curaclam Bunscoile, Foghlaim do Linbh, Treoirlínte do Thuismitheoirí

· Dréacht-Treoirlínte CNCM do Mhúinteoirí Daltaí atá faoi Mhíchumais Ghinearálta Foghlama, 2002

· Ag Breathnú ar an Scoil Againne, 2003, An Roinn Oideachais agus Eolaíochta

Suímh idirlín:

	PCSP 
	www.pcsp.ie


	SDPS
	www.sdps.ie


	NCTE
	www.ncte.ie/internetsafety


	DES
	www.education.ie


	NCCA
	www.ncca.ie


	INTO
	www.into.ie


	IPPN
	www.ippn.ie


	NPC Bunscoileanna
	www.npc.ie



Tá liosta de shuímh idirlín eile a bhaineann le Eeolaíocht le fáil ar shuíomh idirlín PCSP.

